
bkg 3-2009 § 22 imm. 3. Allattariarsorluni misilitsinnissanut tunngatillugu oqaloqatigiinnissamut piffissaliussap na-
laani kiisalu oqaluttariarsorluni aamma oqaluttariarsorluni-suliaqarluni misilitsinnissanut kap. 9-mi taaneqartunut 
piareersarnerup nalaani atuartut qarasaasianik internetimut attavilinnik atuisinnaassanngillat. 

Imaappoq: misilitsinneq internetimut attaveqassanngilaq. 
  

 ... piginnaasanik misilitsinnermi 
  
Oqaatsinik atuartitsissutini  
Atuartut akissuteqarnerminni ordboginik il.il. atuisinnaapput.  
  
Matematikki 
Atortorissaarutit pisariaqartinneqartut atorneqarsinnaapput. Taamaattorli formelit tabelillu, lommeregnerit ima-
luunniit teknikkikkut paasissutissiinermut atortut allat isumaannik nassuiaasut atorneqaqqusaanngillat. 

   

 ... allattariarsornermi 
  
Kalaallisut, Qallunaatut Tuluttullu 
Akissuteqarnermi atortut naleqquttut tamarmik atorneqaqqusaapput. 
  
Matematikki 
Misilitsinnermi atuartup atortut akuerineqarsimasut tamaasa atorsinnaavai, taakkununnga ilaallutik kisitsinermi 
najoqqutassat tabelillu katersat akuerineqarsimasut, nammineq allattukkat (noter), atuakkat ujarlerfissat kiisalu 
lommeregneri.  
   
Pinngortitalerineq 
Misilitsinnermi atuartup atortut naleqquttut tamaasa atorsinnaavai, taakkununnga ilanngullugit pinngoqqaatit 
piginnaasaat allaavigalugit tulleriiaarineq (det periodiske system), nammineerluni allattukkat, atuakkat ujarlerfis-
sat aamma lommeregneri. 
  
Matematikkimi Pinngortitalerinermilu 
Suliassiissutini ataasiakkaani atortut immikkut ittut atorneqassappata, tamanna atuarfinnut suliassiissutit nassi-
unnerini nalunaarutigineqassaaq. 
  
Inuiaqatigiilerineq, Upperisarlerineq isumalioqqissaarnerlu 
Suliassiissutit itisileriffiusut, eqqarsaatigisariallit suliarineranni atuartup atuakkat ujarlerfissat, nammineq allat-
tukkat ordbogillu atorsinnaavai. 

     

 ... oqaluttariarsornermi 
  
Misilitsiffiusuni tamani piareersarnermi allatat saqqummiussinermut nassarneqarsinnaapput. 
   
Kalaallisut, Qallunaatut, Tuluttut, allamiut oqaasii allat 
Atuartoq piareersarnermi nalaani allataqarsinnaavoq namminerlu allattukkat ordbogillu atorsinnaallugit.  
  
Matematik, Pinngortitalerineq 
Misilitsinnermi ulluinnarni atuartitsinermi atortut atorneqartartut tamarmik atorneqarsinnaapput. Inimi misilitsif-
fiusumi qarasaasiap atorneqarnissaanut periarfissaqassaaq. 
  
Inuiaqatigiilerineq, Upperisalerineq isumalioqqissaarnerlu 
Atuartoq piareersarnermini allattuisinnaavoq atuakkallu ujarlerfissat naapertuuttut, nammineq allattukkani ord-
bogillu atorsinnaallugit. 

 
Atortut atuakkallu ujarlerfissat = ass. ordbogit, leksikonit allallu fagimut tunngassutillit qupperagassat atortullu 
atuartut ujarlerfigisinnaasaat atorsinnaasaallu. 

